
Abstrak 

 

Guru berperanan sebagai seorang yang  menyampaikan ilmu dan mendidik manusia agar menjadi insan yang 

mulia serta berbakti kepada keluarga, masyarakat dan negara. Sejajar dengan itu, Bahagian Pendidikan Guru, 

Kementerian Pelajaran Malaysia telah menggubal kurikulum Pendidikan Islam untuk setiap kursus perguruan 

yang ditawarkan di Institut Pendidikan Guru Malaysia (IPGM). Matlamat kurikulum Pendidikan Islam di IPGM 

adalah melahirkan insan guru yang berketrampilan dalam semua aspek iaitu sahsiah,  ilmu pengetahuan dan 

kemahiran profesional dan nilai kerohanian yang positif selaras dengan kehendak Falsafah Pendidikan Negara,  

Falsafah Pendidikan Guru dan Falsafah Pendidikan Islam. Tujuan kurikulum ini untuk melatih bakal guru  

supaya dapat menjadi model (qudwah hasanah) kepada para pelajar, ibu bapa,  keluarga dan masyarakat di 

samping dapat melaksanakan tanggungjawab sebagai khalifah Allah serta berkhidmat untuk pembangunan 

negara dan bangsa. Bagi memastikan kurikulum ini memenuhi tujuan yang digariskan, pengkaji 

bertanggungjawab menjalankan kajian untuk mendapatkan pandangan pelajar untuk meningkatkan kualiti 

pengajaran dan pembelajaran Pendidikan Islam di IPGM. Justeru itu mengkaji telah menjalankan kajian 

kualitatif dengan menemubual 44 orang pelajar Kursus Perguruan  Lepas Ijazah Sekolah Rendah (KPLI SR) 

pelbagai opsyen di lima buah IPG dalam Zon Utara. Hasil kajian mendapati terdapat 22 cadangan yang amat 

berguna untuk diaplikasi bagi meningkatkan kualiti pengajaran dan pembelajaran Pendidikan Islam di IPGM. 

 

Kata kunci : Pendidikan Islam , Institut Pendidikan Guru Malaysia (IPGM) dan kualiti pengajaran dan 

pembelajaran. 

 

 

 

 

 

 

 

 

 

PENGENALAN 

 

 

Latar belakang Kajian 

 

Isu pendidikan sering dibincangkan dalam dunia yang globalisasi ini. Peranan pendidikan tiada seorang insan 

yang waras menyangkal akan kepentingannya. Generasi yang berilmu, berakhlak, berpegang teguh kepada 

agama, bertanggungjawab kepada diri, keluarga, masyarakat, negara dan agama serta sanggup berkorban kerana 

kebenaran akan dapat direalisasikan pada masa akan datang melalui pendidikan yang mereka perolehi di rumah, 

sekolah, persekitaran tempat tinggal dan negara.  

 

Menurut Kamus Dewan Edisi Ketiga (2002), ‘pendidikan’ adalah berasal daripada perkataan ‘didik’ yang bererti 

pelihara, jaga (dengan hati-hati) dan ajar. Manakala maksud ‘pendidikan’ pula ialah perihal mendidik, ilmu dan 

didikan, latihan, ajaran.  Perkataan  ‘pendidikan’ dalam bahasa Arab iaitu ‘tarbiyyah’. Perkataan ‘tarbiyyah’ 

adalah berasal  dari  kata   kerja  ‘rabba’, ‘yurabbi’, ‘tarbiyyah’  dan ‘murabbin’ (Jama‘ah Min Kibar al-

Lughawiyyin  al-‘Arab, 1989).  Para sarjana telah mendefinisi perkataan pendidikan dengan pelbagai 

pandangan.  

 

Pendidikan yang berteraskan wahyu ialah Pendidikan Islam yang bersumberkan al-Quran dan as-Sunah 

Rasulullah S.A.W.  Ianya amat berbeza dengan pendidikan yang hanya berdasarkan akal semata-mata. Insan 

yang bertanggungjawab mendidik generasi yang bakal menjadi pemimpin pada masa akan datang ialah guru di 

sekolah.  

 

Pernyataan Masalah  

 

Pengetahuan agama Islam atau lebih dikenali sebagai Pendidikan Islam adalah pelajaran yang wajib dipelajari 

oleh bakal guru yang beragama Islam manakala yang bukan beragama Islam wajib mempelajari Pendidikan 

Moral. Kewajipan mempelajari pelajaran Pendidikan Islam bagi pelajar yang beragama Islam dan Pendidikan 

Moral bagi pelajar yang bukan beragama Islam, menunjukkan bahawa ilmu agama dan nilai-nilai murni 

sekiranya difahami, dihayati dan diamalkan dapat membentuk seorang guru yang boleh menjadi “qudwah 

hasanah” (ikutan yang baik).  

 

Ini bertepatan dengan pendapat (Dr. Hj. Mohamed Sani Hj. Ibrahim, 1993) kualiti pendidikan adalah bergantung 

kepada kualiti guru. Ini bermakna, kualiti guru tidak akan diperbaiki jika kualiti pendidikan guru tidak 

diperbaiki dan memerlukan satu kajian yang komprehensif dan analisis terhadap sistem persekolahan dari atas 

ke bawah untuk menstrukturkan semula secara efektif sistem yang ada. 

 

Perbincangan di atas menunjukkan betapa pentingnya pendidikan dan pendidikan yang berdasarkan al-Din al-

Islam bagi melahirkan insan yang seimbang dari aspek rohani dan jasmani yang menjadikan syariat Islam 

sebagai benteng supaya segala perlakuan tidak melampaui batas yang telah ditetapkan oleh Allah S.W.T. yang 

merupakan pendidik dan pentadbir alam ini. Kepentingan Pendidikan Islam juga tidak dapat diketepikan dalam 

latihan perguruan di Institut Pendidikan Guru.  

 

Tujuan utama Institut Perguruan Guru mewajibkan mata pelajaran Pendidikan Islam dipelajari bagi yang 

beragama Islam dan pendidikan moral bagi yang bukan beragama Islam supaya agama dijadikan asas dalam 

setiap tingkahlaku yang dilakukan dalam sepanjang kehidupan di dunia yang fana ini. Seseorang guru yang 

berakhlak mulia dapat memberi kesan yang mendalam  kepada anak didiknya.  

 

Sehubungan dengan itu, berdasarkan perbincangan di atas, menjadi kewajipan kepada pengkaji untuk mengkaji 

dan meneliti cadangan dari pelajar  untuk meningkatkan kualiti Pendidikan Islam agar hasil pembelajaran yang 

digariskan dapat dicapai. 

 

Tujuan Kajian  

 

Kajian ini dijalankan bertujuan untuk : 

 

 i. Menganalisis cadangan guru pelatih untuk meningkatkan kualiti  P&P Pendidikan Islam  di IPG  

                  Kampus  Ilmu Khas. 

 

Soalan Kajian 

 

Soalan kajian ini ialah : 

 

 ii. Apakah cadangan guru pelatih untuk meningkatkan kualiti  P&P Pendidikan Islam di IPG Kampus  

Ilmu Khas. 

 

Kepentingan Kajian 

 

Antara kepentingan kajian ini ialah : 

 

 i.Para pensyarah yang terlibat secara langsung mengajar kursus ini dapat memperbaiki  

   pelaksanaan P&PPendidikan Islam di IPG Kampus Ilmu Khas.  

                



ii. Tindakan penambahbaikan yang telah dinyatakan oleh guru pelatih yang  

     terlibat secara khusus hendaklah dilakukan dengan segera oleh pihak berkenaan iaitu     

     pensyarah kursus ini, pihak pentadbir di IPG Kampus Ilmu Khas, pihak Institut Pendidikan  

     Guru Malaysia dan Kementerian Pendidikan Malaysia. 

  

 iii. Cadangan yang diberikan oleh guru pelatih hendaklah diteliti secara terperinci agar  

                   pelaksanaan P&P Pendidikan Islam di IPG Kampus Ilmu Khas dapat  ditingkatkan kualitinya.   

 

Batasan Kajian 

 

Kajian ini terbatas mengkaji kursus Pendidikan Islam di IPG Kampus Ilmu Khas sahaja. Temu bual yang 

dijalankan melibatkan 44 orang guru pelatih Kursus Perguruan Lepas Ijazah Sekolah Rendah (KPLI SR) di lima 

buah IPG Zon Utara  yang mempelajari kursus Pendidikan Islam dalam semester satu. Tujuan kajian yang dikaji 

hanya menumpukan kepada  cadangan meningkatkan kualiti P&P Pendidikan Islam di IPG KIK sahaja 

berdasarkan persepsi guru pelatih sahaja. Oleh itu dapatan kajiannya tidak boleh digeneralisasikan kepada IPG 

kampus yang  lain. 

 

 

 

 

 

 

 

KAJIAN LITERATUR 

 

Terdapat beberapa kajian yang berkaitan dengan Pendidikan Islam iaitu kajian mengenai keberkesanan 

Pendidikan Islam iaitu kajian yang bertajuk “Satu Tinjauan Faktor-Faktor Keberkesanan Pengajaran Pendidikan 

Islam Tingkatan Empat Di SMK Karak Pahang Darul Makmur” yang ditulis oleh (Zulkifli Muhammad bin 

Ahmad Dawa,2000) yang menyelidiki mengenai faktor-faktor yang dapat membantu keberkesanan pengajaran 

Pendidikan Islam,  teknik pengajaran yang berkesan, penggunaan pelbagai bahan bantu mengajar di kalangan 

guru dan cadangan untuk mengatasi masalah yang timbul di  sekolah tersebut sahaja. 

 

Kajian seterusnya yang mengkaji tentang keberkesanan ialah “Keberkesanan Kursus Diploma Perguruan 

Malaysia [Pengkhususan Pengajian Islam] Di Maktab-Maktab Perguruan Malaysia” yang dikaji oleh (Ghazali 

bin Darusalam, 2003) yang memfokuskan kajian yang menyeluruh tentang penilaian keberkesanan kursus 

KDPM, Pengajian Islam di maktab-maktab perguruan Malaysia dengan membuat penilaian secara formatif dan 

sumatif. Tujuan kajian ini adalah untuk mengenal pasti tahap keberkesanan kursus KDPM, Pengajian Islam 

daripada empat dimensi iaitu kotek, input, produk dan proses. Kajian ini berbentuk  kajian kualitatif dan 

kuantitatif dengan menggunakan metode survey (rekabentuk cohort-cross sectional) dengan menggunakan 

soalan soal selidik (data primer) dan metode temu bual,pemerhatian dan dokumen (data sekunder).  Sampel 

kajian ini ialah guru pelatih KDPM, Pengajian Islam ambilan Julai 1999 hingga Mei 2002 dari empat buah 

maktab perguruan di seluruh Malaysia iaitu sebuah di Semenanjung Malaysia,sebuah di Sarawak dan dua buah 

di Sabah. Pengkaji menggunakan statistik deskriptif berbentuk measures of central tendency akan digunakan 

sebagai analisis pengukuran data dalam kajian ini.  Pengkaji menggunakan kerangka teori model Kontek, Input, 

Proses dan Produk (KIPP) yang diubahsuai daripada teori model Context, Input, Process dan Product (CIPP) 

daripada Daniel L.Stufflebeam dan Anthony J.Shienkfiel . Empat persoalan kajian berdasarkan theoretical 

framework dikemukakan yang mencakupi penilaian kontek : keberkesanan matlamat kurikulum dan objektif 

kursus daripada aspek outcome dalam mencapai sasaran yang dihasratkan, penilaian input : keberkesanan 

penggunaan pelbagai strategi dan kaedah P&P sebagai input kursus, penilaian produk : keberkesanan kursus 

daripada aspek output dan saiz kursus dan penilaian proses : permasalahan yang menghalang keberkesanan 

kursus.  Cara pengukuran tahap keberkesanan kursus KDPM, PA dibuat melalui sistem tiga kuartil dengan dua 

darjah pembuktian, skor julat min dan nilai impak. Hasil kajian mendapati dimensi kontek, input dan produk 

memperolehi skor nilai min dan impak pada tahap keberkesanan yang tinggi manakala dimensi proses 

memperolehi tahap permasalahan sederhana. Berdasarkan kajian ini didapati kursus KDPM PA amat berkesan 

dan perlu diteruskan dalam tiga dimensi iaitu kontek, input dan produk  manakala dimensi proses  perlu sedikit 

pengubahsuaian dan pembaikpulihan. Kajian yang berbentuk exploratory  research ini dapat menghasilkan satu 

laporan yang lengkap dan amat berguna kepada pihak berkaitan seperti guru pelatih, pensyarah dan pengarah 

serta Bahagian  Pendidikan Guru dan Kementerian Pelajaran Malaysia untuk mengambil tindakan sewajarnya 

sama ada untuk pemantapan kursus sehingga tahap perfection atau pun membaik pulih  (pengubahsuaian) 

bahagian-bahagian yang didapati masih lemah. 



  

 

METODOLOGI KAJIAN 

 

Rekabentuk kajian 

 

Kajian ini merupakan kajian kes dengan menggunakan pendekatan kualitatif. Kajian kes ialah sejenis kajian 

untuk mengkaji dan menjelaskan satu kelompok yang kecil secara mendalam. Ia melibatkan pengumpulan 

maklumat yang ektensif untuk memahamkan sesuatu entity yang dikaji. Maklumat yang dikumpulkan mungkin 

mengenai seseorang individu, organisasi, situasi. Contohnya kajian kes klinikal ataupun sekumpulan manusia 

yang mempunyai ciri-ciri yang sama ataupun mengenai sesuatu situasi di mana tingkah laku yang tidak dijangka 

atau tidak jelas dijadikan sebagi focus kajian (Sabitha Marican, 2009). Kajian kes memiliki kekuatan berbanding 

metodologi kajian lain kerana berasaskan realiti sebenar (Burns R.B., 2000). Kajian kes juga merupakan strategi 

reka bentuk kajian yang paling berkesan kerana memiliki ciri-ciri kesahan yang tinggi (Creswell, 2003).  

 

 

Sampel Kajian 

 

Sampel kajian ini adalah sampel bertujuan (purposive sampling) yang melibatkan 44 orang guru pelatih  yang 

terlibat secara langsung dalam proses pembelajaran dan pengajaran (P&P) Pendidikan  Islam di IPG Kampus 

Ilmu Khas. Mereka adalah pelajar Kursus Perguruan Lepas Ijazah Sekolah Rendah (KPLI SR). Semua guru 

pelatih KPLI SR ini wajib mengambil kursus Pendidikan Islam ini. Hal ini kerana Pendidikan Islam merupakan 

kursus teras yang wajib dipelajari  dalam tempoh pengajian selama setahun ( dua semester) 

 

Instrumen Kajian 

 

Instrumen kajian ini menggunakan protokol temubual separa berstruktur berasaskan kepada tujuan kajian ini. 

Satu set protokol telah disediakan untuk mendapatkan maklumat.    

 

 

Prosedur Pengumpulan Data 

 

Kaedah pengumpulan data kajian ini ialah dengan menemubual 44 orang guru pelatih tersebut. Temubual ini 

akan dirakamkan dan ditranskripsi semula. Pengkaji akan menganalisis hasil temubual untuk mendapatkan 

tema-tema berkaitan dengan kajian ini. 

 

 

Analisis Data 

 

Data telah dianalisis secara kualitatif untuk mengenalpasti tema-tema yang muncul daripada soalan-soalan 

kajian yang dikemukakan. 

 

 

DAPATAN DAN  PERBINCANGAN 

 

Dapatan kajian  di bawah ini akan dibincangkan berdasarkan objektif kajian yang telah dinyatakan sebelum ini. 

 

 

Cadangan guru pelatih untuk meningkatkan kualiti P&P Pendidikan  Islam di IPG Kampus Ilmu Khas 

          

 

 

Jadual 1 

Cadangan guru pelatih untuk meningkatkan kualiti pelaksanaan P&P Pendidikan Islam  

di IPG Kampus Ilmu Khas                              

BIL CADANGAN 

1 Aktiviti agama hendaklah menarik 

2 Aktiviti kokurikulum Pendidikan Islam  

3 Banyakkan dan pelbagai aktiviti agama 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

                                       Sumber: Temu bual Bersama Pelajar KPLI SR   

 

 

Berdasarkan jadual 1  di atas menunjukkan terdapat dua puluh tiga cadangan menurut pendapat pelajar KPLI 

SR. Transkripsi temu bual di antara pengkaji dengan subjek kajian yang menjelaskan mengenai dua puluh dua 

cadangan tersebut  seperti berikut:   

Aktiviti agama hendaklah menarik 

 

 Subjek kajian FGP1/IPG1 mencadangkan agar aktiviti agama yang dianjurkan oleh Jabatan Pendidikan 

Islam dan Moral hendaklah lebih menarik agar para pelajar tahu aktiviti dilaksanakan. Ini boleh difahami 

melalui kata-kata berikut: 

 

“JAPIM itu sendiri harus lebih menonjol supaya pelajar-pelajar ini dia tahu dan peka setiap aktiviti yang 

dianjurkan oleh JAPIM. Sebab setengah tu tak tahu apa tu JAPIM. Jadi peranan JAPIM tu sendiri penting.” 

                                                                                       (FGP1/IPG1) 

Aktiviti kokurikulum Pendidikan Islam 

 

Cadangan kedua yang dicadangkan oleh FGP1/IPG1 ialah P&P hendaklah dirancang lebih baik dan 

perancangan tersebut hendaklah dilaksanakan. Ini berdasarkan kata-kata “Perancangan yang lebih baik dari 

segi P&P dan khemah ibadah. Macam kita dah ada taqwim sendiri tahun depan kena ikutlah.” 

 

3) Banyakkan dan pelbagai aktiviti agama 

 

Cadangan ketiga pula ialah kumpulan subjek kajian FGP1/IPG2 mencadangkan agar dibanyakkan dan 

dipelbagaikan aktiviti agama di IPG seperti pertandingan azan antara pelatih, bengkel dan lain-lain. Ini jelas kita 

fahami melalui kata-kata: 

 

“Saya sebenarnya sependapat dengan rakan-rakan saya  tadi tapi kalau boleh, bagi saya perbanyakkan 

aktiviti-aktiviti dan program-program keagamaan contohnya buat pertandingan azan antara pelatih, buat 

bengkel klinik solat, adakan forum agama, isu semasa, ilmiah atau buat teater berunsurkan Islam. Kita buat 

gambaran, macam teater tu tentang guru yang dihantar ke pedalaman Sabah, Sarawak yang kejutan budaya, 

macam arak, wanita..itu yang kita perlu tekankan..” 

                                                                                      (FGP1/IPG2)  

 

4 )Banyakkan program amali 

4 Banyakkan program amali 

5 Banyakkan program di surau 

6 Beri penjelasan kenapa perlu hadiri program agama 

7 Buat assignment untuk mantapkan ilmu 

8 Banyakan aktiviti agama waktu kuliah 

9 Jemput penceramah luar 

10 Kewangan ada untuk adakan program 

11 Konsep mentor 

12 Lawatan ke Institusi Pendidikan Islam 

13 Minta pelajar uruskan aktiviti agama 

14 Pendidikan Islam hendaklah diwajibkan 

15 Pendidikan Islam penilaian secara peperiksaan 

16 Pensyarah perlu bertanggungjawab menyampaikan ilmu 

17 Perancangan yang baik 

18 Perbincangan di kalangan pelajar walaupun pensyarah 

tidak hadir 

19 Syarahan dan ceramah berkala 

20 Tambah dan urus masa P&P 

21 Wajibkan kehadiran pelajar dalam program agama 

22 Laksanakan P&P dalam waktu yang sesuai 



  

Cadangan keempat untuk meningkatkan kualiti menurut FGP1/IPG2 ialah perlu disertakan pengajaran secara 

teori dengan amali supaya para pelajar mendapat gambaran yang jelas khususnya dalam bidang ibadah seperti 

sembelihan, kursus pengurusan jenazah, solat berjemaah (masbuk dan muafik). Ini boleh kita fahami melalui 

kata-kata: 

“Meningkat kualiti Pendidikan Islam itu, saya rasa dalam kelas teori perlu lebih kerana kita tidak dapat 

gambaran. Macam kita perlu ada kursus jenazah tu kan, jadi kita baru dapat gambaran. Macam ustazah cakap 

perlu ada kursus tentang sembelihan..tentang solat. Macam hari tu, saya dapat tajuk kerja kursus tentang 

makmum masbuk, makmum muafik. Tapi ada juga kawan-kawan yang masih tak tahu. Jadi kita susah nak 

berlakon dalam kelaskan. Jadi kalau ada kursus solat, mereka dapat gambaran, macam mana caranya..” 

                                                                                       (FGP1/IPG2) 

 

5) Banyakkan program di surau 

 

Cadangan kelima untuk meningkatkan kualiti Pendidikan Islam di IPG menurut FGP3/IPG5 ialah dengan 

membanyakkan program di surau supaya imarah. Ini boleh difahami melalui kata-kata: 

“Cadangan saya lebihkan kepada mengadakan programlah untuk menghadiri surau supaya nampak surau itu 

sentiasa hidup. Sebab kalau kita nampak surau tu tak ramai datang. Macam bola tu bila azan baru nak berhenti 

main. Mungkin program tu buat santai....sebab budak-budak ni muda......” 

                                                                                       (FGP3/IPG5) 

 

Subjek kajian ini iaitu FGP3/IPG5  menambah lagi wujudkan suasana yang kondusif seperti di kelas dengan 

mengindahkannya. Latihan menjadi imam perlu dilakukan agar imam bukan pelajar yang sama. Ini berdasarkan 

kata-kata: 

“Macam sepatutnya ada imarahkan taklah di surau je.. Jadi kalau di kelas, kita boleh perindahkan. Macam sini 

imam orang yang sama…tak ada rotate, macam tak ada muka lain.....”                               (FGP3/ IPG5)                                                                                       

Beri penjelasan kenapa perlu menghadiri program agama 

  

Cadangan keenam ialah sebaiknya pensyarah Pendidikan Islam memberi penjelasan terlebih dahulu sebab 

sesuatu aktiviti agama dilaksanakan agar para pelajar bersedia dan ikhlas mengikutinya sebagai bekalan mereka 

apabila menjadi guru sebenar nanti. Ini telah dijelaskan panjang lebar oleh FGP1/IPG2 iaitu: 

“Jadi pandangan saya sebelum kita menbuat aktiviti ini, kita perlu ada seminar atau sesi kita bincang 

keperluannya Pendidikan Islam kepada pelajar-pelajar Islam pada mula-mula sesi dia orang masuk. Bukan kita 

adakan satu kursus itu untuk semata-mata ikut dia punya prosuder ikut, dia punya syllabus. Kadang-kadang 

kita diberitahu kenapa dan untuk keperluan apa kita buat ni. Jadi banyak pelajar-pelajar kita tidak faham 

kenapa kita kena buat kursus jenazah. Kalau kita awal-awal bagi motivasi pada dia orang semua ataupun satu 

pemahaman mungkin dia orang faham dan dia orang akan datang walaupun tidak diwajibkan. Dengan 

sendirinya dia akan datang. Jadi saya rasa bukan semua orang lelaki ni tahu macam mana nak sembelih. Kalau 

nanti dihantar ke pedalaman, teringin nak makan ayam, tak tahu nak sembelih.. Cuma perlu ada pemahaman 

diri..”                              (FGP1/IPG2) 

Buat assignment untuk mantapkan ilmu 

 

Cadangan ketujuh daripada subjek kajian P2/IPG4 ialah memberi tugasan assignment  kepada para pelajar.  Ini 

bertujuan untuk memastikan para pelajar berusaha mencari maklumat sebelum pembentangan dan perbincangan 

mengenai sesuatu topik yang dipelajari dengan pensyarah. Ini berdasarkan kata-kata: 

 

“Cadangan kalau assignment memang bagus sebab kita boleh buat kajian dan kaji selidik. Dia bagi topic 

macam buat Aqidah, erti Aqidah, yang merosakkan Aqidah. Jadi kalau kita belajar kita tahu. Kalau setakat 

dengar sekejap saja. Kalau kita cari sendiri kita tulis kita nampak. Macam kalau kita presentation assignment, 

bolehlah kita dapat sikit-sikit.”  

                                                                                           (P2/IPG4) 

Banyakkan aktiviti agama waktu kuliah 

 

Cadangan kelapan ialah banyakkan aktiviti agama dalam waktu kuliah. Ini adalah untuk memastikan 

penglibatan pelajar menggalakkan berbanding jika dilakukan luar waktu kuliah. Ini boleh difahami berdasarkan 

kata-kata PI/IPG2 iaitu “Kalau boleh aktiviti semua dibuat pada waktu kuliah. Maknanya penglibatan pelajar 

akan lebih berkesan. Di sini, ada buat ceramah di waktu perhimpunan.” 

  

Jemput penceramah luar 

 



Cadangan kesembilan pula ialah menjemput penceramah luar menyampaikan ceramah agama. Ini sebagai ganti 

kepada kesibukan pensyarah yang terpaksa menghadiri kerja di luar kawasan. Ini berdasarkan kepada kata-kata 

FGP2/IPG3 iaitu “Buat ceramah, iftar, jemputlah orang luar. Sebab pelajar Pengajian Islam dan PPISMP yang 

selalu anjurkan.” Aktiviti agama yang disampaikan oleh penceramah luar boleh juga dijadikan aktiviti 

kemasyarakatan seperti kata-kata FGP1/IPG5 iaitu: 

 

“Dari segi macam jadual waktu. Kadang-kadang pensyarah ini banyak komitmen. Tidak semestinya kepada 

pelajar. Kadang-kadang pergi kursus jadi terpaksa buat kelas ganti tapi kelas ganti tidak mencukupi macam 

maklumat yang disampaikan tidak mencukupi. Jadi kalau boleh ketatkan jadual waktu dan tetapkan pensyarah 

yang bertugas dan hendaklah dia ikut dengan waktu dia itu. Lepas itu, satu lagi aktiviti yang dilaksanakan, 

kalau boleh aktiviti itu boleh melibatkan satu aktiviti yang berbentuk macam kemasyarakatan yang berbentuk 

kehidupan seharian kita. Macam kita jemput orang luar ke…” 

                                                                                      (FGP1/IPG5) 

Kewangan ada untuk buat program 

 

Cadangan seterusnya ialah perlu mempunyai kewangan untuk melaksanakan aktiviti agama sepertimana kata-

kata FGP1/IPG1 iaitu “Lagi satu, kewangan paling penting....sekarang gawat.” 

11)   Konsep mentor 

 

Cadangan kesebelas ialah wujudkan konsep mentor yang berperanan membimbing pelajar sekiranya mereka 

mempunyai masalah dan mempunyai tempat rujukan. Ini boleh meningkatkan kualiti Pendidikan Islam 

sepertimana pendapat FGP3/IPG2 iaitu: 

 

 

“kalau boleh bagi bakal guru ni bagi macam mentor untuk senang dia hendak rujuk apa-apa masalah, hendak 

tanya soalan. Kalau boleh macam pengakap, boleh buat penekanan kepada bentuk Islamik sedikit.” 

                                                                                      (FGP3/IPG2) 

Lawatan ke Institusi Pendidikan Islam 

 

Cadangan seterusnya ialah mengadakan lawatan ke Institusi Pendidikan Islam yang lain sebagai panduan dan 

pengalaman untuk memantapkan lagi proses P&P sepertimana kata-kata FGP2/IPG2 iaitu “Tapi best tu, kami 

semua tak buat. Pergi lawatan ke rumah anak yatim ke..” . Subjek kajian ini menambah lagi dengan kata-kata 

“Ah, ah…seronok..”. Seterusnya menambah lagi dengan kata-kata “Pergi madrasah mana-mana ke...dapat lihat 

P&P dia” dan “Dapat beri kesan pada P&P kami....”. 

Minta pelajar uruskan aktiviti agama 

 

Cadangan ketiga belas pula ialah melatih pelajar mengendalikan aktiviti agama di IPG kerana mereka 

mempunyai pengalaman menguruskan aktiviti agama dan lain-lain semasa berada di universiti. Ini juga melatih 

mereka menguruskan aktiviti agama semasa berada di sekolah nanti. Kata-kata mengenai ini telah dinyatakan 

oleh FGP1/IPG3 iaitu: 

 

“Nak bagi cadangan sikit boleh tak? Macam syllabus-syllabus ni, kalau pihak JAPIM busy, dia boleh serahkan 

kepada kursus-kursus tertentu suruh anjurkan. Contoh kursus PJ organize kursus pengurusan jenazah.” 

                                                                                      (FGP1/IPG3) 

 

Pendidikan Islam hendaklah diwajibkan 

 

Cadangan seterusnya ialah mewajibkan subjek Pendidikan Islam. Pada dasarnya Pendidikan Islam adalah subjek 

teras di IPG. Maksud mewajibkan di sini ialah menjadikannya sebuah subjek penentu kepada kelulusan 

keseluruhan pengajian di peringkat KPLI SR. Ini berdasarkan kata-kata FGP3/IPG5 iaitu: 

 

 

“Satu tentang subjek lah. Sebab ia bukan wajib hanya subjek sampingan. Jadi kuranglah diberi perhatian. 

Prihatin tak adalah..dan penerapan subjek Pendidikan Islam ini kuranglah di sini. Kalau dibandingkan PJ 

dengan Pendidikan Islam di sini. PJ lagi menonjol. Sini ada budak-budak Pendidikan Islam tapi tak nampak 

sangat. Pakai sama je. Macam budak PJ ni nampak pakai track suit berlari.. Kita nampak budak Pengajian 

Islam tu yang pakai songkok tu tak banyak..”                                                                                      

    (FGP3/IPG5)   

Pendidikan Islam penilaian secara peperiksaan 

 



Cadangan kelima belas ialah menjadikan Pendidikan Islam sebuah subjek peperiksaan. Oleh itu para pelajar 

akan memberi penekanan supaya dapat mempengaruhi keputusan keseluruhan peperiksaan. Ini berdasarkan 

kata-kata FGP3/IPG3 iaitu: 

 

 

“Kalau bagi saya, macam kami, ada major masing-masing. Jadi, kecenderungan nak fokus pada major kami 

lagi tinggi. Jadi yang agama ni, automatic macam disisihkan. Jadi orang tak ambil berat sangat. Jadi kenalah 

wajibkan masukkan dalam exam. Sebab benda ni mai dari diri sendiri.” 

                                                                                      (FGP3/IPG3) 

Pensyarah perlu rasa tanggungjawab sampaikan ilmu 

 

Cadangan seterusnya yang dicadangkan oleh pelajar ialah pensyarah Pendidikan Islam hendaklah merasa 

bertanggungjawab untuk menyampaikan ilmu. Ini boleh difahami melalui kata-kata FGP2/IPG5 iaitu “Saya 

cadangkan supaya pensyarah itu rasa tanggungjawab untuk sampaikan ilmu itu ada.” dan 

“Accountability...kami suruh ketua kelas call, tapi ustaz selalu kata hari ini tak ada kelas.” 

17) Perancangan yang baik 

 

Cadangan yang ketujuh ialah pensyarah Pendidikan Islam hendaklah mempunyai perancangan yang baik dalam 

pengajaran. Ini untuk mengelak berlakunya tidak habis sukatan dan kesuntukan waktu. Ini berdasarkan kata-kata 

FGP1/IPG4 iaitu: 

“Cadangan saya untuk meningkatkan kualiti satunya dari segi pensyarah, macam ustazah cakap tadi jadual itu 

tidak boleh bagi ad-hoc, kalau boleh prepare awal untuk kami. Sukatan itu jika untuk 15 jam kenalah adalah, 

supaya kami ini dapat belajar semua sukatan yang diberi kami sempat habis dan sempat buat, berkemungkinan 

ada amali sebabkan tidak cukup masa. Itu sebab kami tidak sempat hendak mempelajari dengan lebihnya.”                                                    

(FGP1/IPG4) 

 

18)  Perbincangan di kalangan pelajar walaupun pensyarah tidak hadir 

  

Cadangan seterusnya ialah kelas diteruskan walaupun pensyarah tiada di IPG kerana ada urusan di luar. Oleh itu 

pelajar hendaklah mengisi masa tersebut dengan meneruskan pembentangan yang telah diberikan oleh 

pensyarah dan berbincang mengenainya. Ini jelas melalui kata-kata FGP2/IPG5 iaitu: 

 

“Harapan saya, berharap kelas-kelas yang wajib macam ini, harap mereka mampu mencari ilmu ini melalui 

cara lain untuk isi sedikit sebanyak benda-benda asas Islam dan diri untuk bawa ke bidang kerjaya. Kita sendiri 

buat, maksudnya kalau ustaz tak adapun kita sama-sama kita bentangkan slide presentation masing-masing 

yang telah dibuat supaya dapat dikongsi bersama ilmu-ilmu itu. Mungkin mata pelajaran ini tak ada exam, jadi 

kita tak kumpulkan...” 

                                    

                                                                                                         (FGP2/IPG5) 

19)  Syarahan dan ceramah berkala 

 

Cadangan seterusnya ialah mengadakan syarahan dan ceramah berkala seminggu sekali oleh pensyarah 

Pendidikan Islam dengan memberi penjelasan tentang kepentingan mempelajari Pendidikan Islam. Ini 

berdasarkan kata-kata P1/IPG1 iaitu: 

 

“ Cadangan saya kalau boleh Pendidikan Islam ini di selitkan satu slot dalam seminggu itu mesti ada. 

Maknanya maksud saya dalam seminggu itu pensyarah jabatan JAPIM dia mesti masuk setiap kelas bagi 

syarahan dan ceramah kenapa Pendidikan Islam ini penting untuk semua.”                                                                                              

20)  Tambah dan urus masa P&P 

 

Cadangan seterusnya ialah menambah waktu supaya P&P dapat dilaksanakan lebih tersusun. Ini berdasarkan 

beberapa pendapat iaitu FGP2/IPG1 yang menyatakan: 

 

   “terlalu singkat kalau boleh kita panjangkan. Maksudnya kalau boleh diserapkan 

subjek ini seminggu sejam tapi dari semester satu jadi dia punya topik lebih organize dan tersusun.”  

                                                                                                                                       

 (FGP2/IPG1) 

 

21)  Wajibkan kehadiran pelajar dalam program agama 

 



Cadangan seterusnya ialah mewajibkan kehadiran pelajar dalam program agama di IPG. Ini berdasarkan kata-

kata FGP1/IPG2 iaitu: 

 

“Kalau cadangan hendak berjaya bersedia untuk membina seorang guru yang berilmu. Apa program berbentuk 

agama ini kalau boleh kita wajibkan pada semua pelajar Islam. Kalau buat program seiring dengan kalender 

IPG lah. Jangan ada klash dengan program yang lain baru ada kesan. Macam pengurusan jenazah hari tu, 

diwajibkan...semua datang. Dari 2 sampai 5 petang. Jadi yang jadi model jenazah tu saya.” 

                                                                                                 (FGP1/IPG2) 

 

22)  Waktu P&P tak sesuai 

 

Cadangan  terakhir pula ialah waktu P&P Pendidikan Islam hendaklah sesuai supaya pelajar lebih tertarik untuk 

mempelajarinya. Ini berdasarkan kata-kata FGP2/IPG2 iaitu  “Subjek itu selalunya waktunya waktu akhir 

hendak dekat-dekat zohor buat dekat surau.”  Dan kata-kata FGP3/IPG2 iaitu “Kalau saya, saya cadangkan 

kalau waktu itu kita buat pada waktu yang sesuai.” 

 

 

 

 

 

 

 

KESIMPULAN DAN CADANGAN 

 

Kesimpulan 

 

Secara keseluruhannya, rumusan kajian ini ialah kursus Pendidikan Islam hendaklah diberi perhatian yang 

sewajarnya dalam semua aspek termasuk  kaedah P&P dan lain-lain kerana ianya memberi kesan kepada 

pencapaian hasil pembelajaran. Cadangan penambahbaikan untuk meningkatkan kualiti P&P Pendidikan Islam  

di IPG KIK dan  IPG seluruh Malaysia khususnya dan di Institut Pengajian Tinggi Awam (IPTA) dan Institut 

Pengajian Tinggi  Swasta (IPTS) amnya. 

 

 

Implikasi dan Cadangan Kajian 

 

Berdasarkan dapatan kajian ini terdapat beberapa implikasi dan cadangan kajian iaitu:  

 

Pihak IPG   induk      hendaklah menyediakan kursus khas kepada semua  

Pensyarah Pendidikan  Islam agar mereka didedahkan dengan pelbagai kaedah P&P yang terkini dan 

berpusatkan pelajar dan bahan. 

 

Para pensyarah Pendidikan Islam  hendaklah sentiasa melakukan penilaian tentang  

keberkesanan kursus ini dengan mendapatkan pandangan dari guru pelatih tentang masalah dan cadangan agar 

kursus ini dapat ditingkatkan dari semasa ke semasa secara berterusan.  

 

Perhatian kepada infrastruktur seperti kemudahan internet, bahan bacaan terkini di pusat sumber, komputer dan 

LCD di dalam semua kelas PdP oleh pihak pentadbir di semua IPG hendaklah diutamakan kerana ianya  

bertujuan untuk memastikan proses P&P dapat dilakukan secara mudah dan berkesan. 

